
ISIGIDIMI SAMAXOSA, AUGUST 1, 1873.	3
isikolo. U-Charley ekuyinikeleni kwake lemali ute inxenye yayo irolwa ngabantu abebefundiswa ngu Mr Lightfoot lowo, inxenye irolwa ngabantu ababonayo ukuba yilungelo enkulu ukuba nesikolo, noko bona bengafundanga kuso.
“ Kwinteto yesibini etetwe ngu Charley ute abantsundu bavile ukuba U-Mr. Lightfoot uyalinga ngako konke anako ukubanceda abantsundu, ke ngoko barola £10 ukupa usapo Iwake. U-Mr. Stonestreet uxele nendawo yokuba kuko abebesiti sebeyirolile imali, babuye babuye, besiti bayaqonda ukuba bafanele ukurola ngapezulu.
“Lento yenziwe ngaba bantu ibonisa ukuba umsebenzi olungileyo owenziwa apa E-Kapa uya- qondwa nakwindawo ezimgama. Impembelelo yalomzi iya isanda ngokwanda, esitembayo ke ukuba iyakuvelisa okulungileyo. Singayi linganisela lento ngendawo yokuba, indlu yalo Charley ite sa, kuba yena ekwele Diamond, umzalwana wake elapa E-Kapa, uyise engapaya kwe Transvaal; ke njengokuba nje bahlukene, bomana ukubalelana, ngendawo eziyilungelo yabo, kuze ngokwenjenjalo kwabo kuvele okulungileyo.
INTLANGANISO YESIKO LOLWALUKO.
LENTLANGANISO yayise Knapps Hope nge 19 June, 1873. Indaba zayo asibanga nakuzingenisa kwi Sigidimi esidluleyo, solinga ukuzibalisa ngo- kufutshane kwesi.
Kweyokuqala intlanganiso yabantu bonke, isi- Tilalo sitatyatwe ngu Rev. Mr. Kayser. Ababeko ngo Rev. Mr. Harper, no Rev. Mr. Van Rooyen, Inkosi U-Edmund Sandile, Inkosi U-Mdlangaso (inkosi Yamampondo), nento eninzi yabanye abantu.
Emveni kokuba intlanganiso ivulwe ngomta- ndazo, amadoda amakulu atile, atete amazwi eziyalo nenkutazo kumalungu entlanganiso, axela iminqweno yawo yokunga anganda amalungu ayo alipelise elisiko; nokuba banga bangati abakoyo namhlanje abangekabi ngabesiko bangene bangatandabuzi.
Emva kwezinto U-Mr. Kayser ucele Inkosi U- Edmund ukuba apose amazwana kwintlanganiso. Usuke wati—Bantu bakowetu, ndinovuyo ukulibona eliqela lingaka lingalomsebenzi mkulu we Nkosi. Inteto zabatetileyo ndiyazibulela, ezindenze ukuba ndicinge okwatetwa kum E-Kapa ngu Bishop, owati, uze ungaluki, kuba ukuba ute waluka uyakuba ubuye ngomva ngonapakade, nemfundiso oyizuzileyo ayikuneeda nto. Lomazwi ndiyaqonda ukuba ayinyaniso ; andikwanela kukutsho kupela, koko ndoqondisa ngokuyityila intliziyo yam pambi koluninzi namhlanje ngokuti —andisoze ndaluke—oko kukuti, ukuba niya ndivumela, ndizenza oweqela lenu nina malungu elisiko. Ize ninganeli kuvuya kuba ndisiti ndingowenu, koko ninditandazele kwi Nkosi ukuba ndingawi kwizilingo ezizapezu kwam. Kowetu kutiwa mandaluke ukuze ndibe yinkosi; eso sesinye sezilingo ezimele mna, sesikulu kanjalo. Ukuze ndizoyise ndincediseni nani. Langa elizwi le Nkosi lingahamba kuwo wonke
umhlaba ngokukodwa kwisizwe sakowetu. Abafa- na abangekabi ngabesiko, bengekaluki sibabekisa kulamazwi onyana wenkosi, sisiti nalo ikaka lenu namhla nakuhlekwa ngobuqamkazi ngabaluka nonyana benkosi. Lamazwi abulelwe ngabatete emveni koko, kwaza kwa punywa ukuyiwa kutyiwa.
[bookmark: _GoBack]Ibuye yangena kwaza esihlalweni kwako U-Mr. Ealati. Yakuba ingene Inkosi U-Mdlangaso, upose amazwana esingati ngokufutshane ute, ubulela lentlanganiso kuba inxamele ukupelisa amasiko obuheyideni, ingenise awobu Kristu, nakuba yena elisiko lingeko kwelakowabo ilizwe uyaqonda ukuba elisiko liyahlisa umzi—ukwaluka akuncedi nto. Nakwa Tshaka pezulu awona madoda ebetenjiwe emfazweni, nangokomelela, ngangalukanga, abeti ngoko ahlelwe abenomzi wawo odwa. Unovuyo kanjalo ukuba abeko.
U-Rev. Mr. Read (ofikelele kweyamva yodwa) no Rev. Mr. Van Rooyen, batete amazwana ngokubekisele kukukolwa kwabo ngulomsebenzi wenziwayo neziyalo, nenkutazo; no Rev. Mr. Harper otete yena ngalento kutiwa budoda. Ute akayiyo kuba engowalukileyo, nokuba kungesiko lamaxosa, mhlaumbi ngesiko lale ntlanganiso. Kukuzipata ngokufanelekileyo emehlweni abantu, ngokunga- pezulu emehlweni Omdali, kukuhamba utembele kuye; kukutembeka, kuswela iratshi; ngokufutshane kukubamsulwa kuko konke ukungcola, kukwaluka ngentliziyo, waluswe ngu Moya Oyingcwele—Uzalwe ngokutsha.
Abangenisiweyo bangamalungu kulentlanganiso babe mayela kuma 20. Amalungu ate ahlangana odwa emveni kotu ukuba axoxe into ezibekiselele kwintlanganiso; ngalemibuzo.
1. Ufanelena ukuba umfana avunywe ukuba abelilungu nga pandle kwemvume yabazali ukuba abangawo ama Kristu ?
2. Lifanelena inxila elinkapunkapu ukuvunywa ?
3. Afanelena amadoda amakulu ukuvunywa, ukuba ngate alukela ebudengeni, ukuba acela ukuba amkelwe?
4. Kufanelekile ukuba amalungu azane, nenani lawo laziwe ukuze kubonwe ukwanda komsebenzi. Abangamalungu mabancede ngokutumela amagama abo nokuba kuku Messrs. Maclean Hita, Peeltown; no William Gqoba, Kingwilliam’s Town; John Mtila, Knapps Hope; B.Majombozi, Gqumahashe; nokuba kukumntu we komiti asukuba ekulondawo akuyo.
Yavalwa ngomtandazo, nembulelo lontlanganiso ibalulekileyo ngenxa zonke kwezinye ebezingapa- mbi kwayo.
K. B.
IMITETO EMITSHA.
NGOKUKUHiANGANAkokugqibela ebihlangene ngako Iparlamente kumiswe imiteto ema 26, eyile :—
1. Umteto wokuba iziqiti ezitile ezingasentshona- langa E-Africa, kufupi nase lunxwemeni, zenziwe inxalenye yekoloni. Kwezo ziqiti kuko umgquba wentaka, ke kunxanyelwe ukuze abantu abakona babe namiteto minye neyalapa.
2. Umteto wokuba kungabiko mntu oyakushici- lela atengise incwadi ebalwe ngomnye ngapandle kwemvumelo.
3. Umteto omisa uhlobo eyakupatwa ngalo imihlaba enje ngeyezikolo, ngabo ishiyelwe ezandleni zabo.
4. Umteto omisa amanani ayakubizwa ngempa- hla ezifika E-Table Bay.
5. Umteto omisa uhlobo lokupatwa kwendawo ezifikela kuyo impahla. ezitutwa emikombeni E-Algoa Bay.
6. Umteto wokulungiselela ukuhamba kwe- nqwelo zomlilo kwindlela zale Koloni.
7. Umteto omisa uhlobo lokutetwa kwamatyala ababanjwa.
8. Umteto omisa ukuba indawo ngendawo zale Koloni zingafumana inani elingapezulu lamapolisa ukuba ziyavuma ukubatala inxenye yemali anikwa yona.
9. Umteto wokuba iponti ezi £25,529, zicitelwe emisebenzini elunge nekoloni.
10. Umteto wokuba iponti ezi 10,022, zicitelwe emisebenzini elunge nekoloni.
11. Umteto omisa uhlobo lokungenisa amatyala atile kwi ofisi ze Mantyi zendawo ngendawo.
12. Umteto olungisela ukuze kube nokunikwa iziqiniselo zomhlaba kubantu abalunge ne Institution ezitile zelibandla kutiwa yi London Missionary Society. Lomteto wenzelwe ukuze ati ofuna ukuwunikwa ube ngowake umhlaba abemi kuwo, awufumane ngapandle kwendleko, ukuba isimilo sake sesikolisayo. Kodwa akuko mntu uya kuyekwa ukuba amise inkantini ngapandle kokuba abe imvume uyifumene kuninzi Iwabantu abemi kona.
13. Umteto ongokusetyenzwa kwendlela ze- nqwelo zomlilo, epakati kwe Bayi ne Bushmans River, nepakati kwe Willington ne Kapa.
14. Umteto wokwahlula idiamond ezazibiwe ngu Harding E-New Rush eposini, zafunyanwa E- Kapa.
15. Umteto omisa uhlobo lokucita inzala yemali etile esezandleni zomongameli wabateti bamatyala.
16. Umteto omisa ukubekwa kwezitampu kwimi- balo etile.
17. Umteto omisa imfanelo zezicaka nenkosi zazo, omnye komnye.
18. Umteto wokuba kwenziwe itelegraf (ucingo) eyakusnka ekoloni iye E-India, ihamba pantsi kolwandle.
19. Umteto wokuba £656,348 zirolelwe imisebe- yekoloni.
20. Umteto wokulungisa indawo ezitile ezona- keleyo zendlela zalekoloni.
21. Umteto wokulungisa indawo ezonakeleyo zendlela zalekoloni.
22. Umteto olungiselela ukufunyanwa kwama- nzi ngabantu bomzi wase Worcester.
23. Umteto onika imvumelo yokuba kwenziwe indlela yenqwelo zomlilo eya E-Namaqualand. Londlela yeyokuhamba inqwelo ezitwele ikoper ziyisa elunxwemeni lolwandle, zisuka apo imbiwa kona.

